
					Bu sayfa istinsah edilmiş

Sad âh ki etti çeşm-i şûhun  Cân u dilimi tebâh-ı fitne

Hârût nigâhın etse imdâdDünyâyı yıkar sipâh-ı fitne

Olmuş ezelî hayâl-i çeşmınTaht-ı dile pâdişâh-ı fitne

Tâ arş-ı Hudâ'ya oldu peyvestZülfünle ulüvv-i câh-ı fitne

Gör gamzeyi mest-i nahvet olmuşHer cünbişi bir güvâh-ı fitne

Tarf-ı nigehi kemîn-i efsûnKâkülleri dam-gâh-ı fitne

Bîmâri-i çeşmin eyler isbâtRenc-âver imiş günâh-ı fitne

İ'câz-ı nigâhın eyler ihyâBin mürde-i hâk-i râh-ı fitne

Merdüm değil ol tegafülündenDutmuş nigehini âh-ı fitne

* Ekrem * hazer ol mehin nihândır	 

Kûyunda hezâr çâh-ı fitne









Yâr her sûdan hüveydâdır şeb-i mehtâbda

Cân u dil mest-i temâşâdır şeb-i mehtâbda

Feyz-i lûtfundan kılar kesb-i tarâvet cân u dil

Seyr-i bâg endûh-fersâdır şeb-i mehtâbda

Mâh rûyun yâd edip hasretle eyler âh u zâr

Cân-ı şeydâ nâ-şekîbâdır şeb-i mehtâbda

Cûș eder her revzeninden nûr-ı mihr-i ahmedî

Meskenim gar-ı tevellâdır șeb-i mehtâbda

